
Surah 038: Saad - سورة ص 

 

 بسم الله الرحمن الرحيم                                                                
[38:0] Bismi ALLAH, Alrahman, Alrahim.* 

 

[38:1] S. (Saad),* Ina rantsuwa da Alqur’ani mai dauke da hujja.** 

 

*38:1 Wannan baqin (Saad) ya auku a surah 7, 19, & 38 jimla ce na sau 

152, 19x8 (Shafi 1). 

 

**38:1 An bambanta lafazin kalma “Zikr” daga Alqur’ani kuma sai ya saraita 

nuna mu’ujizar shifran riyadiyan Alqur’ani. Dubi 15:6, 9; 16:44; 21:2, 24; 

26:5; & 36:11, 69.   
 

 
 

[38:2] Wadanda suka kafirta suna cikin girman kai da bijirewa.  

 

 

[38:3] Da yawa Muka halakar da wani qarni, a gabaninsu; suka yi kiran 

taimako amma a banza.  
 

 

[38:4] Suna mamaki cewa mai gargadi, daga cikinsu, ya je masu. Kuma 

kafirai suka ce, "Wannan mai sihiri ne, maqaryaci." 

 

 

  



 
 

[38:5] "Shin, ya mayar da abin bautawa duka su zama abin bautawa guda? 

Lalle wannan, abu ne mai ban mamaki."  
 

 

[38:6] Shugabanni daga cikinsu suka ce,"Ku je ku dage da bautar abubuwan 

bautarku. Wannan abu ne da ya dace.  
 

 
 

[38:7] "Ba mu taba jin wannan ba, daga addinin iyayenmu ba. Wannan 

qarya ne.  
 

 
 

[38:8] "To, me ya sa ba saukar masa da hujja ba, a maimakon mu?” Lalle, 

su masu shakka ne game da hukunciNa. Lalle, ba su dandana azabaNa ba 

tukunna.  
 

 

[38:9] Ko a wurinsu ne ake ajiye asusun rahamar Ubangijinka, Mabuwayi, 

Mai yawan kyauta?  



 

[38:10] Ko kuma su ne ke da mallakar sammai da qasa, da abin da ke 

tsakaninsu? To sai su hau a cikin sammai mu gani. 

  

 

[38:11] A maimakon haka, duk kowanr rundunoni da za su iya danada – ko 

da ma qungiyoyinsu suka hada kai – za kayar da su.  

 

 

[38:12] Mutanen Nuhu sun qaryata, a gabaninsu, da Adawa, da Fir'auna mai 

turakun qarfi.  
 

 

[38:13] Kuma da Samudawa, da mutanen Lutu, da ma'abuta qunci (na 

Midyan); wadancan ne suka kasance ‘yan adawa. 

  

 
 

[38:14] Kowane a cikinsu sun qaryata manzanni, saboda haka azabaTa ta 

wajaba.  
 

 

[38:15] Kuma wadannan ba su jiran kome tsawa tsawa guda, wanda ba ta 

da hani.  
 



 

[38:16] Kuma suka ce, "Ubangijinmu, to, Ka gaggauta mana da 

sakamakonmu mana, kafin ranar hisabi."  
 

 

[38:17] Ka yi haquri bisa ga abin da suke furtawa, kuma ka ambaci 

bawanMu Dawuda, ma'abucin qarfin ibada; shi, mai mayar da al'amari ne. 

  
 

 

[38:18] Muka hori tsaunika su yi masa hidima, suna yin tasbihi tare da shi 

maraice da fitowar rana.  
 

 
 

[38:19] Kuma da an hori tsuntsaye su yi masa hidima; kowannensu mai 

biyayya ne a gare shi.  
 

 

[38:20] Kuma Muka qarfafa mulkinsa, kuma Muka ba shi hikimah da fasalin 

magana mai hitabi.  
 

 
 

[38:21] Shin, ka ji labarin masu husuma, a lokacin da suka haura cikin 

masallaci?  
 



 

[38:22] A lokacin da suka shiga ga Dawuda, sai ya firgita daga gare su. 

Suka ce, "Kada kaji tsoro. Mu masu husuma da juna, kuma muna neman 

shawaranka na adalci. Ka da ka zalunce mu, amma ka shiryad da zuwa ga 

tsakar hanya. 

  

 

[38:23] "Wannan dan'uwana ne, yana da tunkiya casa'in da tara, kuma ina 

da tunkiya guda, sai ya ce, yana so ya hada tunkiya ta da nasa, kuma ya 

ddunga matsa mini lamba." 

 

*38:23 Wurin da kawai aka ambaci casa’in da tara ‘99’ ke nan. An ambaci 

lambobi dabamdan guda talatin a cikin Alqur’ani, kuma jimlarsu 162146, 

19x8534. Dubi Shafi 1.  
 

 

 [38:24] Ya ce, "Lalle, bai yi maka adalci ba, da tambayar ka ka hada 

tumakanka da nasa. Masu yawa daga abokan tarayya, suna zambatar sashe 

banda wanda suka yi imani, kuma suka aikata ayyukan qwarai, kuma ba su 

da yawa.” Daga bisani sai Dawuda ya yi tunanin ko bai yi hukunci mai kyau 



ba. Ya yi tsamanin cewa muna jarraba shi ne. Saboda haka, ya nemi 

Ubangijinsa gafara, kuma ya fadi ya yi sujadah, kuma ya tuba.* 

 

38:24 A cikin wannan misali, 99 a gefe guda da 1 a wata gefen, Dawuda mai 

yin matuqar kiyayewa don ya yi hukunci mai kyau ya sa ya nemi gafara. To, 

muna da irin wanna kiyayewa?  
 

 

[38:25] Saboda haka Muka gafarta masa game da wannan. Kuma lalle yana 

da wata kusantar daraja a wurinMu, da kyaun makoma.  
 

 

[38:26] Ya Dawuda, Mun sanya ka Khalifah a cikin qasa. Saboda haka, ka yi 

hukunci tsakanin mutane da gaskiya, kuma kada ka bi son zuciyar, har ya 

batar dakai daga hanyar ALLAH. Lalle wadanda suka bata daga hanyar 

ALLAH suna da wata azaba mai tsanani domin mantuwa da ranar hisabi.  
 

 

[38:27] Kuma ba Mu halitta sama da qasa da abin da ke a tsakaninsu ba a 

kan qarya. Wannan shi ne zaton wadanda suka kafirta. Saboda haka, bone 

ya tabbata ga wadanda suka kafirta; za su sha wuya a cikin wuta. 

  



 

[38:28] Ko za Mu sanya wadanda suka yi imani, kuma suka aikata ayyukan 

qwarai kamar wadanda suke masu barna ne a cikin ƙasa? Ko kuma za Mu 

sanya masu yin taqawa kamar fajirai makarkata?  

 

 

 [38:29] (Wannan) Littafi ne, wanda muka saukar zuwa gare ka, wanda 

yake da albarka - domin su lura da ayoyinsa. Kuma masu hankali za su yi 

tunani.  

 

Kwatancin Taqawan Suleiman 

 

[38:30] Kuma Muka bai wa Dawuda Suleiman; bawanMu mai kirki, shi mai 

mayar da al'amari ne. 

  

 

[38:31] Wata rana sai dawakansa suka dauke masa hankali, har shigowar 

dare. 

 

[38:32] Sai ya ce, "Lalle ni, na fifita son dukiya daga tunawar Ubangijina, 

har rana ta faku da shamaki.* 



 

*38:32 Suleiman ya rasa samun Salar azahar dinsa saboda dawakansa. 

Amma domin ya rusad da riyan shaidan a kan cewa Suleiman ya fifita 

dawakansa da Allah, sai ya rabu da dawakansa. 

  

 

[38:33] "Ku mayar da su a gare ni." (In sallame su,) Sai ya shafi qafafunsu 

da wuyoyinsu.  
 

 

[38:34] Kamar haka ne muka sanya Suleiman a kan jarrabawa; sa’annan 

muka bashi dinbin dukiya, amma sai ya yi qarfin hali a kan mayar da 

al'amari zuwa gare Mu.* 

 

*38:34 & 41 Suleiman da Ayyuba su ne ke qarshen misalin jarrabta duka 

biyu. A kan sanya mu ga jarraba ta hanyan arziqi, da qoshin lafiya, ko 

rashinsu, domin a ga ko za mu ci gaba da bautar Allah a kowane halin da 

muke ciki.    
 

 

[38:35] Ya ce, "Ubangijina, Ka gafarta mini, kuma Ka ba ni mulki irin wanda 

babu wani da ya taba samu. Kai ne Mai yawan kyauta.  
 

 

[38:36] Muka (amsa adu’arsa da) hore masa iska ya yia abin da ya ga dama 

da ita, tana kwarara ruwan sama da umurninsa, a duk inda ya nufa.  
 



 
 

[38:37] Da shaidanu, dukan masu gini, da mai nutsa (a cikin koguna.)  

 

 
 

[38:38] Wadansu, an sanya su sai abin da ya ga dama.  

 

 
 

[38:39] “Wannan kyautarMu ce zuwa gare ka; sai ka yi kyautan kiminci ga 

wanda kake so, ko kuma ka riqe, babu wani bincike.  

 

 
 

[38:40] Kuma lalle, yana da kusantar daraja a wurinMu, da kyaun makoma.  
 

 

Shaidan Ya Wahal Da Ayyuba* 

 

[38:41] Kuma ka ambaci bawanMu Ayyuba: a lokacin da ya kira 

Ubangijinsa, ya ce, "Shaidan ya shafe ni da wahala da kuma wata azaba."  

 

 

[38:42] “Ka bugi qasa da qafarka. Wani idon ruwa zai warka da kai da abin 

sha.” 

  



 

 

Allah Yana Saka Wa Muminai 

 

[38:43] Kuma Muka mayar masa da iyalansa; har masu yawan biyunsu. Irin 

wannan rahamah ne daga gare Mu, da tunatarwa ga masu hankali.  
 

 

[38:44] “To, a yanzu, sai ka yi yawo a qasa ka yi wa’azi, domin cika 

kabbararka.” Lalle Mun same shi mai haquri. Sambarkan bawa ne shi! Lalle 

shi mai mayar da al'amari ne.  
 

 
 

[38:45] Kuma ka ambaci bayinMu; Ibrahim, da ls'haqa, da Ya'quba. Sun 

kasance ma'abuta taimakon biyan bukata da basira. 

  

 

[38:46] Mun kebanta su da wata tsattsarkar albarka: Hukunce-hukuncen 

gidan duniya (mai tunatar da su Lahira).  
 

 

[38:47] An zabe su, saboda suna daga mafifita yin adalci.  
 

 



[38:48] Kuma ka ambaci Isma'ila, da llyas, da Zulkifli; dukansu suna daga 

zababbu mafiya adalci.  

 

 

Salihai 

 

[38:49] Wannan tunatarwa ce: kuma lalle masu adalci da taqawa suna da 

kyakkyawar makama.  
 

 

[38:50] Gidajen Aljannar zama, za ta bude qofofi sabada su.  

 

 
 

[38:51] Suna hutawa a cikinsu, za ba su 'ya'yan itacen marmari masu yawa, 

da abin sha.  
 

 

[38:52] Kuma a wurinsu akwai matan aure masu qayatarwa. 

 

  
 

 

[38:53] Wannan shi ne abin da za yi maku wa'adi a ranar hisabi.  
 

 

[38:54] Lalle wannan, azurtarwarMu ce, wanda ba ta qarewa.  

 



 

Kafirai: Suna Tarna Da Juna 

 

[38:55] Amma kuma makangara, suna da mafi zullumin makoma.  
 

 

[38:56] Jahannama ce wurin da za su qone; To, wannan ita ce makoma ta 

mumuna.  
 

 

[38:57] Wannan shi ne dandanon ruwan zafi, da abinci mai daci.  
 

 

[38:58] Da wani daga siffarsa nau'i-nau'i.  
 

 

[38:59] “Wannan wani yanki ne mai kutsawa tare da ku.” Babu maraba a 

gare su (wurin mazauna gidan wuta). Lalle su masu shiga wuta ne.  
 

 

[38:60] Sabbin zuwa za su ce, "A'a, ku ne babu maraba a gare ku. Ku ne 

kuka riga mu kuma kuka batar da mu. Saboda haka, sai ku sha wahalar 

wannan makoma.”  

 

[38:61] Kuma za su ce, "Ubangijinmu, wadannan su ne suka jawo mu cikin 

wannan; don haka Ka qara masa azaba, ninki a cikin wuta."  

 



 

[38:62] Za su ce, "Yaya ba mu ga (a cikin wuta) wadanda da muke qidayawa 

daga ashararai ba?"  

 

[38:63] "Da mukan yi masu izgili; ko mu kau da idanunmu daga gare su.” 

  

 

[38:64] Lalle wannan, gaskiya ne: mutanen wuta za su yi husama da juna.  
 

 

[38:65] Ka ce, "Ina yi maku gargadi; babu wani abin bautawa sai ALLAH, 

Makadaici, Mai tilastawa."  

 

 

[38:66] "Ubangijin sammai da qasa, da abin da ke a tsakaninsu; Mabuwayi, 

Mai gafara."  

 

Babban Husuma 

 

[38:67] Ka ce, "Ga babban labari mai girma.  
 

 

[38:68] "Wanda sam, baku san shi ba.  

 

 



 

[38:69] "Ni ba kasance wani masani ba game da husuma a can ‘mala’i’ mafi 

a’ala sa’ad da suka yi husuma.* 

 

*38:69 Husuma ko kuwa tarna a cikin jama’ar can sama mafi a’ala ya auku 

ne sabili da yunqurin qalubalen shaidan ga iko da hikimar Allah. Lalle ne, 

wannan aukuwar shi ne mafi muhimmanci ga tarihin bil’Adama. Mun kasa da 

mu dauki matsayi game da cikakken ikon da ke ga Allah. Wannan rayuwar 

ita ce a matsayi ta uku kuma qarshen dama da aka bamu zuwa ga tuba. 

(Dubi gabatarwa da Shafi ta 7).   

 
 

[38:70] "An yi mini wahayi cewa, ni mai gargadi ne kawai, mai bayyanawa."  

 

 

[38:71] A lokacin da Ubangijinka Ya ce wa mala'iku, "Zan halitta mutum 

daga laka.  
 

 

[38:72] "Sa'an nan idan Na daidaita shi, kuma Na hura cikinsa daga RuhiNa, 

to, sai ku sujadah a gare shi."  

 

[38:73] Sai mala'ikun suka yi sujadah dukansu, gaba daya.  

 

 

[38:74] Ban da Iblis, ya yi girman kai, kuma ya kasance daga kafirai.  
 



 

 [38:75] Ya ce, "Ya Ibilis, Me ya hana ka, ka yi sujadah ga abin da Na halitta 

da HannayeNa? Shin, ka yi girman kai ne, ko kuwa ka yi tawaye ne?"  
 

 

[38:76] Ya ce, "Ni, mafifici ne a kansa; Ka halitta ni daga wuta, kuma Ka 

halitta shi daga laka."  

 

[38:77] Ya ce, "To, ka fita daga gare ta, domin ka zama la'ananne."  
 

 

[38:78] "La'anaTa, ta tabbata a kanka har zuwa ranar sakamako."  
 

 

[38:79] Ya ce, "Ubangijina, To, Ka yi mini jinkiri zuwa ga ranar da za tayar 

da su."  

 

[38:80] Ya ce, "To, an yi maka jinkiri,  

 

 

[38:81] "Zuwa ranar da aka sa."  

 

 



 

[38:82] Ya ce, "To, ina rantsuwa da ZatinKa, cewa sai na batar da su duka.  

 

 

[38:83] "Ban da bayinKa masu bautarKa, Kai kadai."  
 

 

 [38:84] Ya ce, "To, wannan gaskiya ne. Kuma gaskiya ce kadai Nike fada." 

  

 

[38:85] "Zan cike Jahannamah daga gare ka, da dukan wadanda suka bi ka"  
 

 

[38:86] Ka ce, "Ban tambaye ku ijara ba, kuma ni ba sojan gona ba ne."  
 

 

[38:87] "Wannan ambato ne ga dukan halitta."  
 

 

[38:88] "Kuma lalle za ku sani ba da jimawa ba."  


